ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՍԵՊՏԵՄԲԵՐԻ 28-Ի N 1588-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը 
ՀՀ կառավարության 2005 թվականի սեպտեմբերի 28-ի N 1588-Ն որոշման համաձայն ՀՀ նախագահի և ՀՀ վարչապետի հրավերով Հայաստան ժամանող պաշտոնական պատվիրակությունների, ինչպես նաև ՀՀ արտաքին գործերի նախարարի հրավերով օտարերկրյա պետությունների արտաքին գործերի նախարարների և միջազգային կազմակերպությունների ղեկավարների գլխավորած պատվիրակությունների այցերի հետ կապված ծախսերի փոխհատուցումը կատարվում է համաձայն փաստացի կատարված ծախսերը հիմնավորող փաստաթղթերի:  
Հաշվի առնելով այն հանգամանքը, որ օտարերկրյա պետությունների փոխվարչապետերի գլխավորած պատվիրակությունները ևս համարվում են բարձրաստիճան, և նման այցերը հիմնականում իրանականացվում են ՀՀ փոխվարչապետի հրավերով, առաջարկվում է կառավարության որոշման մեջ կատարել համապատասխան փոփոխություն՝ փաստացի ծախսերի փոխհատուցումը նախատեսելով նաև փոխվարչապետերի մակարդակով Հայաստան այցելող պատվիրակությունների համար: 

2. Կարգավորման նպատակը և բնույթը
«Հայաստանի Հանրապետության կառավարության 2005 թվականի սեպտեմբերի 28-ի N 1588-Ն որոշման մեջ լրացում և փոփոխություն կատարելու մասին» կառավարության որոշման նախագծով նախատեսվում է սահմանել, որ ՀՀ փոխվարչապետի հրավերով Հայաստան ժամանող օտարերկրյա պետությունների փոխվարչապետերի գլխավորած պատվիրակության ծախսերի փոխհատուցումը ևս կատարվում է փաստացի՝ համաձայն ծախսերը հիմնավորող փաստաթղթերի:  

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է Վարչապետի աշխատակազմի կողմից:

